m XUNTHA DE GALICIA INFORMACION AOS MEDIOS

PRESICENCIA
u Secretaria Xeral de Comunicacidn Consello da Xunta

REFERENCIA DO CONSELLO DA XUNTA DE GALICIA
QUE TIVO LUGAR NO COMPLEXO ADMINISTRATIVO
DE SAN CAETANO O DIA 19 DE ABRIL DE 2007,
BAIXO A PRESIDENCIA DO SR. D.

EMILIO PEREZ TOURINO

DECRETOS
CONSELLERIA DE ECONOMIA E FACENDA

= Decreto polo que se establece a estrutura organica da Conselleria de Economia e
Facenda

CONSELLERIA DE PRESIDENCIA, ADMINISTRACIONS PUBLICAS E XUSTIZA

» Decreto polo que se dispdén o cesamento de Julio Iglesias Redondo como director
xeral de Xustiza

» Decreto polo que se dispon o cesamento de Begofia Santos Fernandez como
delegada provincial da Conselleria de Presidencia, Administracions Publicas e
Xustiza na provincia da Coruia

» Decreto polo que se nomea a Begofia Santos Fernandez como nova directora xeral
de Xustiza

CONSELLERIA DE EDUCACION E ORDENACION UNIVERSITARIA

» Decreto polo que se dispon o cesamento de José Rabade Arias como delegado da
Conselleria de Educacion e Ordenacion Universitaria na provincia de Lugo

= Decreto polo que se nomea a Luis Manuel Alvarez Martinez como novo delegado da
Conselleria de Educaciéon e Ordenacion Universitaria na provincia de Lugo

CONSELLERIA DE INNOVACION E INDUSTRIA
= Decreto polo que se crea o Consorcio “Instituto de Estudos Turisticos de Galicia”
CONSELLERIA DE MEDIO AMBIENTE E DESENVOLVEMENTO SOSTIBLE

= Decreto polo que se regula o Catalogo Galego de Especies Ameazadas

ACORDOS
VICEPRESIDENCIA DA IGUALDADE E DO BENESTAR

= Acordo polo que se autoriza a sinatura do convenio de colaboracién entre a
Vicepresidencia da Igualdade e do Benestar e a entidade Instituto Galego para
Terceiro Sector de Santiago, para o desenvolvemento do programa de apoio a
menores vitimas de malos tratos no ambito familiar

(@)

CONSELLERIA DE PRESIDENCIA, ADMINISTRACIONS PUBLICAS E XUSTIZA

= Acordo polo que se autoriza a subscricion da Declaracion de Intenciéns entre a
Xunta de Galicia e a Rexidon de Klapeida (Lituania)

= Acordo polo que se autoriza a subscricion da Declaraciéon de Intenciéns entre a
Xunta de Galicia e a Republica Dominicana

» Acordo polo que se autoriza a subscricion de colaboracion entre a Conselleria de
Sanidade, a Conselleria de Medio Ambiente e Desenvolvemento Sostible, a
Universidade de Santiago de Compostela e a Universidade de Vigo

CONSELLERIA DE INNOVACION E INDUSTRIA

» Acordo polo que se autoriza a subscricion do convenio de colaboracion entre a
Conselleria de Innovacion e Industria e a Universidade de Santiago de Compostela, a
través do Instituto da Lingua Galega, para o impulso e a difusion da conservacion do
cofiecemento cientifico sobre a realidade linglistica de Galicia a través das
tecnoloxias da sociedade da informacién e o cofiecemento

CONSELLERIA DO MEDIO RURAL

» Acordo polo que se autoriza a Conselleria do Medio Rural para a contratacién de
persoal para prevencion e extincion de incendios forestais na Comunidade
Autonoma de Galicia durante a campafia do ano 2007

CONSELLERIA DE CULTURA E DEPORTE

» Acordo polo que se autoriza a subscricion do convenio de colaboracion entre a
Conselleria de Cultura e Deporte, o Concello de Covelo e o Bispado de Tui-Vigo para
a restauracion dos retablos e pulpito da Igrexa parroquial de Barciademera, en
Covelo (Pontevedra)

CONSELLERIA DE SANIDADE

= Acordo polo que se autoriza a sinatura do convenio de encomenda de xestion en
materia de vacinacion internacional entre o Ministerio de Sanidade e Consumo e a
Conselleria de Sanidade da Xunta de Galicia

CONSELLERIA DE MEDIO AMBIENTE E DESENVOLVEMENTO SOSTIBLE

= Acordo polo que se autoriza a colaboracion técnica e financeira de Conselleria de
Medio Ambiente e Desenvolvemento Sostible co Concello de Castroverde para a
obra de adecuacion, selaxe e clausura do vertedoiro de residuos solidos urbanos, por
importe de 248.212,44 euros

» Acordo polo que se autoriza a colaboracion técnica e financeira da Conselleria de
Medio Ambiente e Desenvolvemento Sostible co Concello de Xunqueira de
Espadanedo para a creacion de infraestrutura ambiental e depodsito de refugallos
para a xestion de residuos de construcion e demolicion, polo importe de 816.596
euros

CONSELLERIA DE VIVENDA E SOLO

» Acordo polo que se aproba definitivamente o proxecto sectorial e o correspondente
proxecto de urbanizacién do Parque Empresarial de Mos (Pontevedra)

INFORMES
CONSELLERIA DE MEDIO AMBIENTE E DESENVOLVEMENTO SOSTIBLE

» Informe sobre actuacions de emerxencia para resolver problemas de contaminacion
microbioldxica en determinadas zonas de bancos marisqueiros

Gabinete de Comunicacion

San Caetano, s/n - 15704 Santiago de Compostela
Tel.: 981 541 238/42/51 - Fax: 981 541 252/41
Correo-e: gabinete@xunta.es



2 XUNTHA DE GALICIA INFORMACION AOS MEDIOS
s PRESIDENGIA
uj Secrefaria Xeral de Comunicacidn Consello da Xunta

A CONSELLERIA DE ECONOMIA E FACENDA REFORMA A SUA ESTRUTURA
ORGANICA PARA REFORZAR A EFICACIA E O CONTROL ORZAMENTARIO

» Reorganiza varias areas da conselleria reforzandoas co obxectivo de acadar unha
maior eficacia e eficiencia no control do gasto publico, & vez que promove a maior
eficacia na recadacion

» A reforma moderniza a xestion economico-financeira da Xunta para mellorar a
coordinacion, potenciar a analise e reforzar a transparencia

= A reforma ten custo cero xa que non incrementa os custos de persoal

O obxectivo basico da reforma da estrutura organica da Conselleria de Economia e
Facenda que ven de aprobar hoxe o Consello da Xunta é, por unha banda, a
consecucion dunha maior eficacia e control do gasto e, por outra, a maior eficacia na
recadacion. A modernizacién da xestion econdmico-financeira da Xunta de Galicia a
partir dunha orientacion a resultados, dunha mellora na coordinacion entre
departamentos, e dun reforzo da transparencia son elementos que definen o novo
organigrama que reforza varias das areas e, ademais, non supén un incremento de
custos para o departamento. A reforma permitira, igualmente, unha accién de
Goberno compatible cunha politica de crecemento e estabilidade econémica, e
promover unha maior eficacia e procura de aforros nas areas de persoal, sanidade e
empresas publicas.

Na Direccion Xeral de Orzamentos créase unha Subdireccion Xeral de Control
Orzamentario do Gasto, coas funcions especificas de seguimento, avaliacion e control
do gasto publico; e tamén créase unha Subdireccion Xeral de Custos de Persoal coa
finalidade de coordinar os servizos de custos de persoal.

Na Secretaria Xeral e do Patrimonio créase unha Subdireccion Xeral de Xestidn
Econdmico Empresarial que recolle e reorganiza as funciéns asignadas ao servizo de
Administracion Empresarial; e créase o Servizo de Estudos e Estatisticas para, entre
outras funcions, levar a cabo as acciéns previstas para a Conselleria no Plan Galego
de Estatistica 2007-2011.

Pola sua banda, na Intervencidén Xeral reforzase a coordinacion de control financeiro
no ambito sanitario coa creacion de tres postos de interventor/a adxunto, que
realizaran andlise e control especifico do gasto nos complexos sanitarios mais
importantes.

Igualmente, na Direccion Xeral de Tributos créase unha subdireccion xeral de
Recadacion que, co fin de aumentar a eficacia na xestion tributaria e na recadacion,
asume e amplia as funciéns do Servizo Central de Recadacion.

Consello da Xunta

Xestion econdmica orientada a resultados

Os cambios organizativos na Conselleria de Economia e Facenda estan inspirados nos
principios de eficacia na obtencion de resultados, e eficiencia na obtencién de
obxectivos. Perséguese potenciar a funcion de analise en aspectos como o0 impacto
de programas e plans, ou a execuciOn orzamentaria 0 que supoén, en definitiva, un
mellor control do gasto e un reforzo da transparencia.

Créanse catro novos postos do nivel organico de Subdireccion Xeral; e outros catro
de Xefatura de Servizo, ainda que o incremento do gasto derivado é cero.

O INSTITUTO GALEGO DE ESTUDOS TURISTICOS PROMOVERA A
INVESTIGACION NO SECTOR E O SEU DESENVOLVEMENTO

= O Instituto converterase nun instrumento de desenvolvemento do sector turistico,
especialmente nos ambitos investigador, innovador e de desenvolvemento
tecnoloxico

= Permitira un diagnoéstico da situacion e avaliacion do sector e permitira homologar
as estatisticas sobre a actividade turistica

= A Conselleria de Innovacion e Industria destinara 642.580 euros & posta en marcha
deste instituto

O Consello da Xunta vén de autorizar hoxe o decreto polo que se crea 0 CONSOrcio
Instituto de Estudos Turisticos, que tera por obxecto contribuir ao desenvolvemento
do sector turistico do noso pais, en especial no eido da elaboracion de estatisticas e
no ambito investigador. Asi mesmo, as funcions do instituto basearanse en estudar a
capacidade competitiva das empresas turisticas e do sector turistico galego; en
desenvolver tarefas de investigacion, innovacion e desenvolvemento tecnol6xico no
eido do turismo; e en prestar asistencia as empresas e entidades vinculadas ao
turismo co fin de mellorar a calidade do sector.

Para a posta en marcha do Consorcio Instituto de Estudos Turisticos, que ten como
principal mision investigar e avaliar os datos sobre o sector de cara a permitir que se
homologuen as estatisticas sobre a actividade turistica, a Conselleria de Innovacién e
Industria achega un total de 642.580 euros.

O Instituto de Estudos Turisticos participard no fomento e desenvolvemento de
investigacion cooperativa entre as empresas e a analise estatistica do
desenvolvemento do sector turistico e as suas necesidades. Ser4 outro dos
obxectivos desta entidade que se vén de constituir a transferencia de resultados de
investigacion entre os centros publicos e de investigacion e as empresas vinculadas
ao sector turistico. Entre os cometidos do novo organismo estara o0 adestrar
formadores e formadoras vinculados aos estudos turisticos, tanto dende o punto de
vista tedrico como practico. Calquera outra actividade orientada a mellorar a posicion
do sector turistico de Galicia no marco espafiol e internacional constituird tamén un
obxecto do novo consorcio.

O Instituto € unha entidade de dereito publico e de caracter interadministrativo que
dispora dun patrimonio e dunha entidade xuridica propia e que estara integrado pola
Direccién Xeral de Turismo e pola Direccion Xeral de Investigacién, Desenvolvemento
e Innovacion; pola Sociedade de Imaxe e Promocion Turistica de Galicia (Turgalicia,
S.A.); pola Sociedade Anonima de Xestién do Plan Xacobeo; pola Confederacion de
Empresarios de Hostalaria de Galicia; e polas universidades de Santiago de

Compostela; A Coruiia e Vigo. Tamén poderan formar parte del outras entidades do
sector turistico publicas ou privadas sen animo de lucro que estean interesadas nos
seus obxectivos e fins.

A presidencia deste instituto corresponderalle ao titular da Conselleria da Xunta de
Galicia competente en materia de turismo, isto €, neste momento, ao conselleiro de
Innovacion e Industria. Do mesmo xeito, haberd un Consello de Direccion integrado
por unha presidenta ou presidente, unha vicepresidenta ou vicepresidente e mais
nove vogais, un por cada un dos organismos que o integran, asi como o director do
instituto e mais unha secretaria (con voz pero sen voto). O Instituto de Estudos
Turisticos de Galicia contara, asi mesmo, cun consello cientifico cuxos membros
seran nomeados polo Consello de Direccion entre persoas de recofiecido prestixio.
Polo que se refire ao capitulo de persoal esta previsto que o Instituto conte, a parte
de co director do mesmo, cun cadro minimo de catro titulados superiores para
responsabilizarse das distintas areas de traballo que serian: investigacion, estatistica,
formacién, cooperacion e administracion.

Dotacién econémica

A dotacion econdémica do consorcio por parte da Conselleria de Innovacion e Industria
ascende a 642.580 euros. Deste orzamento estimase que douscentos mil euros estan
destinados para o seu funcionamento durante o exercicio 2007 e, dentro da
aplicaciéon orzamentaria correspondente, contémplanse para a sUa estrutura (en
concepto de gastos en investimentos de caracter inmaterial) catrocentos corenta e
dous mil cincocentos oitenta euros para o exercicio 2007.

Esta dotacion estara constituida ademais de polo orzamento que achega a Conselleria
de Innovacion e Industria, polas achegas que acheguen tamén o resto das entidades
do consorcio, por outras achegas de entidades publicas ou privadas, polas achegas
obtidas pola prestacion de servizos propios do consorcio e mais polos fondos obtidos
para o desenvolvemento de proxectos con cargo a convocatorias de programas
autonémicos, de administracién do Estado, europeos e internacionais de |+D-+i.

A XUNTA CREA O CATALOGO DE ESPECIES AMEAZADAS PARA A
PROTECCION E PRESERVACION DE CASE 200 POBOACIONS DE FAUNA E
FLORA

= O inventario recolle catro tipo de categorias: en perigo de extincion, sensible a
alteracion do seu habitat, vulnerables e de interese especial

O consello da Xunta aprobou hoxe o decreto mediante o cal se crea o Catélogo
Galego de Especies Ameazadas, promovido pola Conselleria de Medio Ambiente e
Desenvolvemento Sostible, para a preservacion e conservacion de poboacions de
fauna e flora de Galicia que se atopen en situacion de risco ou vulnerabilidade.

O catélogo é un rexistro publico, dependente da Direccion Xeral de Conservacion da
Natureza, no cal se inclien aquelas especies, subespecies ou poboacions
pertencentes & flora e fauna silvestre, que , atopandose ameazadas, requiran medidas
de proteccién especificas. O inventario materializase nun rexistro cun tomo para cada
categoria e completarase cun arquivo, no quedaran os documentos técnicos que
acompafnaron o expediente de catalogacion, asi como a actualizacion deles, cando for
0 caso.

No decreto aprobado hoxe, incliense 195 especies, divididas en catro categorias, en
funcion do seu risco. A de en perigo de extincion estd reservada a aquelas
poboacidns cuxa supervivencia esta ameazada nas condiciéns actuais; e inclie 49
especies de flora, 8 de invertebrados, 3 de vertebrados, 13 de aves, 1 mamifero. A
contia restante corresponde as categorias seguintes: sensibles a alteracion do seu
hébitat; vulnerables e de interese especial.

A catalogacion implicard a elaboracion de plans de recuperacion, destinados as
especies en perigo de extincidon e de conservacion para aquelas poboacions de fauna
e flora vulnerables.

O proceso de catalogacion, descatalogacién e cambio de categoria dunha poboacion
podera ser iniciado de oficio pola direccion xeral, cando exista informacién técnica
gue asi 0 aconselle.

A XUNTA E O INSTITUTO GALEGO DE XESTION PARA O TERCEIRO SECTOR
COLABORAN NUN PROGRAMA DE ATENCION A MENORES QUE SOFREN
VIOLENCIA

= (O Consello da Xunta autorizou hoxe a sinatura do convenio, ao cal a
Vicepresidencia de Igualdade e Benestar destina 234.223 euros

O Consello da Xunta, na sua reunidon desta mafid, autorizou a sinatura dun convenio
colaboracion entre a Vicepresidencia da Igualdade e do Benestar e o Instituto Galego
de Xestion para o Terceiro Sector (IGAXES) para o desenvolvemento dun programa
de asistencia inmediata aos menores que son vitimas de violencia fisica ou psiquica
no ambito familiar. Este proxecto, ao cal a Vicepresidencia da Igualdade e do
Benestar destina un total de 234.223 euros, intégrase na rede de dispositivos que a
Secretaria Xeral do Benestar destina & prevencion, deteccion e intervencion no ambito
dos malos tratos a infancia.

O programa dirixe 0 seu labor a aquelas familias no seo das cales se produce
violencia e que residen nos barrios suburbanos das grandes cidades de mais de
100.000 habitantes, en poboacions entre 25.000 e 100.000 habitantes ou en zonas
rurais. Para o seu desenvolvemento, o IGAXES contard con catro equipos formados
por un psicélogo e un traballador social, que traballaran en rede baixo a supervision
dun coordinador.

O obxectivo deste proxecto é a asistencia urxente aos menores vitimas de malos
tratos no ambito familiar por especialistas na intervencion e tratamento neste ambito.
Tamén poderan beneficiarse todas as familias galegas que o necesiten e que accedan
a rede da Direccion Xeral de Accion Social a través dalgun dos seus dispositivos
relacionados coa infancia (sanidade, pediatria, educacién, xulgados, etc.) Asi mesmo,
poderan ser tratados a través deste recurso aqueles casos que os outros dispositivos
da rede (gabinetes de orientacién familiar, Programa de Integracion Familiar, Centros
de Acollida, Teléfono do Menor, etc.) consideren susceptibles de seren tratados por
este servizo.

O Instituto Galego de Xestion para o Terceiro Sector € unha entidade que ten como
finalidade a atencién a familias en que se tefian detectado problemas de violencia
contra 0s menores, aos cales lle procura a sua competencia profesional, formacion
cultural e insercién social.

O GOBERNO GALEGO COLABORARA EN MATERIA DE DESENVOLVEMENTO
COA REPUBLICA DOMINICANA E COA REXION LITUANA DE KLAPEIDA

» O Consello da Xunta autorizou esta mafia o asinamento destas duas declaracions

= Os acordos concretos que sustentaran a cooperacion con estas duas areas
xeograficas serdn asinados proximamente, unha vez que se definan os ambitos de
colaboracion

O Goberno galego vai subscribir proximamente unha Declaracion de Intencions coa
Republica Dominicana e outra coa rexion de Klapeida, en Lituania, logo de que o
Consello da Xunta autorizase, na sua reunion de hoxe, ambos os dous asinamentos.
Estas duas declaraciéns de intenciéns enmarcanse dentro da politica de cooperacion
gue esta a desenvolver o Goberno galego e permitiran a cooperacion interrexional,
entre Galicia e o pais iberoamericano, dunha banda, e co condado de Klapeida, pola
outra.

No que se refire a Republica Dominicana, esta Declaracion de Intencidons dara
continuidade a colaboracion iniciada entre Galicia e este pais. Hai xa algun tempo que
a Xunta vén colaborando con diversas institucions e entidades da sociedade civil
daquel pais co fin de cooperar na mellora dos seus indicadores de desenvolvemento
humano.

A colaboracion entre o Goberno galego e o da Republica Dominicana efectuarase
naquelas areas que se consideren de interese mutuo, ainda sen definir, e enmarcarase
dentro dos principios, obxectivos e areas de actuacion recollidas no | Plan Director de
Cooperaciéon Galega 2006-2009 e consonte as lifias e directrices basicas da politica
espafola de cooperacion internacional para o desenvolvemento.

Carta de Intencions con Lituania

Doutra banda, a Xunta de Galicia colaborara co Goberno da Rexién de Klapeida en
Lituania no ambito do desenvolvemento rexional sustentable, o turismo e o
desenvolvemento cultural e a Xxestion integrada das zonas costeiras. Estes tres
ambitos de cooperacion estaran recollidos na Declaracion de Intencidns que se
asinara proximamente.

A sinatura desta Declaracion de Intenciéns co Goberno de Klapeida responde ao
obxectivo de elevar a cooperacion interrexional como unha parte importante das
relacions hispano-lituanas e que conforman, asi mesmo, o alicerce da integracion
europea. Deste xeito, plasmase a vontade do Goberno galego e do seu presidente de
establecer e favorecer a creacion de condicidons propicias para desenvolver relacions
amigables entre os galegos e os habitantes do condado de Klapeida.

As condicibns e os meétodos da cooperacion
concretos que seran asinados no seu momento.

Gabinete de Comunicacion

San Caetano, s/n - 15704 Santiago de Compostela
Tel.: 981 541 238/42/51 - Fax: 981 541 252/41
Correo-e: gabinete@xunta.es

seran especificados en acordos



DE GALICIA INFORMACION AOS MEDIOS

sm PRESIDENGIA
7“ Serrataria Xeral de Comunicacidn Consello da Xunta

A XUNTA DESTINARA PRETO DE 16 MILLONS DE EUROS A CONTRATACION
DE PERSOAL PARA A PREVENCION E EXTINCION DE INCENDIOS DURANTE
A CAMPANA DESTE ANO

= Seran un total de 6.000 os efectivos que este ano loitaran en Galicia contra o lume,

0 que supon un incremento de

= O acordo de hoxe permitira a contratacion de 1.885 novos efectivos

» Esta contratacion vén a completar os 2.000 efectivos humanos dos que hoxe xa
dispén a Conselleria do Medio Rural para facerlle fronte aos incendios forestais e
sumanse tamén aos que se contrataran a través da empresa publica Seaga

» O periodo de contratacién sera de catro meses e medio para os xefes de cuadrilla e
de catro meses para o resto de categorias

» A Conselleria do Medio Rural xa programou unha oferta formativa de 190 cursos,
con especial incidencia na prevencion de riscos laborais, adaptada as distintas
categorias que integran o operativo

O Goberno galego destinara, a través da Conselleria de Medio Rural, un total de
15.883.716,85 euros a contrataciéon de persoal para a prevencion e extincion de
incendios forestais na Comunidade Auténoma durante a campafa do ano 2007. Asi 0
acordou hoxe o Goberno galego na sua reunién semanal. Con esta contratacion, a
cifra de efectivos que este ano loitaran en Galicia contra o lume ascende a 6.000

persoas.

Con este acordo, o Goberno galego pretende reforzar o equipo e persoal destinado a
loita e contra os incendios forestais, levando a cabo a contratacion dun reforzo nas
categorias de técnicos de apoio, xefes de cuadrilla, condutor motobomba, operador-
codificador, peén condutor, pedn, oficial 22 mecanico, vixiante fixo e emisorista. En
total, para a campafa do ano 2007, a Conselleria do Medio Rural contratara 1.885
efectivos nestas categorias, que se sumaran aos efectivos profesionais dos que
dispdén e que participan normalmente na extincion dos lumes forestais.

Tal e como establece o acordo, a contratacion deste persoal de reforzo realizarase por
un periodo de catro meses, agas para a categoria de xefes de cuadrilla, cuxa
contratacion sera por un periodo de catro meses e medio. Polo tanto, increméntase
nun mes e medio e nun mes respectivamente en comparacion con anos anteriores.
Esta ampliacion e o adianto ao mes de xufio corresponde & necesidade de
proporcionarlles unha mellor e maior formacién aos traballadores do dispositivo. Neste
sentido, a Conselleria do Medio Rural xa programou unha oferta formativa de 190
cursos, con especial incidencia na prevencion de riscos laborais, adaptada as distintas
categorias que integran o operativo. Deste Xxeito, garantese que os traballadores
conten, alomenos, cunha quincena de formacion.

Esta contratacion vén completar os 2.000 efectivos humanos dos que hoxe xa dispon
a Consellaria do Medio Rural para facerlle fronte aos incendios forestais (entre
traballadores fixos e fixos-discontinuos e persoal técnico e directivo) e ten como
obxectivo reducir a superficie queimada polo lumes e defender as masas arboradas e
0s espazos protexidos das consecuencias dos incendios.

Os obxectivos que persegue o Goberno galego con esta iniciativa son reducir as
superficies queimadas polo lume, a defensa das masas arboradas e a defensa dos
espazos protexidos para evitar reproducions, co fin ultimo de minorar os danos
econOmicos sociais e culturais que provocan os lumes.

Este acordo enmarcase no plan que cada ano elabora a Subdireccion Xeral de
Defensa contra os Incendios Forestais, integrada na Direccién Xeral de Montes e
Industrias Forestais: o Plan de Loita contra os Incendios Forestais (PLADIGA), que
recolle todas as instrucions de actuacions dos servizos de prevencion e defensa
contra incendios forestais e define os obxectivos que deben acadarse ao final do ano.
Neste plan, dedicase un capitulo & extincion de incendios forestais onde se recollen
os medios humanos e materiais, a sUa distribucion territorial e o procedemento
operativo en funcién do risco de lumes, segundo épocas, perigos e zonas.

Dispositivo de prevencion e vixilancia disuasoria

Este acordo complementa ao aprobado a pasada semana, que sSupuxo a aprobacion
dun investimento de 9,9 millbns de euros para a contratacion de 60 brigadas de
vixilancia mobil, 51 brigadas de reforzo de veran, 3 especiais helitransportadas e 10
brigadas helitransportadas. Estes efectivos que seran contratados por Medio Rural, a
través da empresa publica Seaga, destinaranse & realizacion de traballos ligados &
prevencion, vixilancia disuasoria e extincion de incendios forestais. Asi, a totalidade
do persoal de incendios da Comunidade Autonoma, sumando os efectivos que se
contrataran a través de Seaga, ascende a 6.000 persoas.

INNOVACION E INDUSTRIA COLABORARA CO INSTITUTO DA LINGUA
GALEGA DA USC NA CONSERVACION DO CONECEMENTO CIENTIFICO
SOBRE A REALIDADE LINGUISTICA DO PAIS

» A Conselleria achegara 90.000 euros para a dixitalizacién e informatizacion dos
materiais linguisticos do Instituto e a difusion a través da Internet dos resultados
de investigacion desenvolvidos polo centro

O Consello da Xunta de Galicia autorizou na sua reunion desta mafia a sinatura dun
convenio de colaboraciéon entre a Conselleria de Innovacién e Industria e a
Universidade de Santiago de Compostela (USC), a través do seu Instituto da Lingua
Galega, para a realizacion de distintas actividades para o impulso e a difusiéon da
conservacion do cofiecemento cientifico sobre a realidade linglistica de Galicia a
través das tecnoloxias da Sociedade da Informacién e o Cofiecemento.

En virtude deste convenio, que contard cunha achega da Conselleria de 90.000
euros, desenvolveranse 0s recursos que posibilitaran a conservaciéon en soporte dixital
dos materiais linguisticos propiedade do Instituto e a difusion a través da internet dos
resultados de investigacion desenvolvidos.

Deste xeito, levarase a cabo a dixitalizaciébn dos materiais de campo recollidos para a
elaboracion do Atlas Linguistico Galego, unha accién que permitird garantir a
conservacion de materiais que mantefien ainda o formato orixinal dos traballos de
campo realizados a partir de 1974 (debuxos, fotos, cadernos de papel, material
sonoro), mediante a sua dixitalizacion, informatizacién e almacenamento, e coa cal
tamén se facilitara a xestién interna da informacion. Igualmente, iniciarase a
incorporacion dos arquivos dixitais resultantes a base de datos do Atlas Linguistico
Galego, co que se arrequentara a base e se facilitardn e complementaran as
consultas. Para desenvolver este traballo contarase con técnicos informéticos e co
persoal do Instituto, que difundird posteriormente os resultados desta accion e
facilitar4 o acceso dos investigadores aos fondos dixitalizados.

Asi mesmo, desenvolverase a paxina do Instituto da Lingua Galega para a difusion
dos resultados de investigacion derivados dos proxectos que se desenvolven no
centro, co fin de informar a comunidade cientifica dos proxectos desenvolvidos e de
facilitar o acceso aos resultados da investigacion derivados deles. Ademais,
realizaranse 0s labores precisos para que a mesma paxina web poida ser empregada
polos membros do centro para accederen a fondos e recursos de uso restrinxido.

CULTURA RESTAURARA OS RETABLOS E O PULPITO DA IGREXA DE
BARCIADEMERA EN COVELO

= A actuacion supora un desembolso de 100.000 euros que se concretarda nun
convenio de colaboracién asinado polo departamento de Anxela Bugallo, o Concello
de Covelo e o bispado de Tui-Vigo

A Conselleria de Cultura financiara con 100.000 euros a restauracion dos retablos e 0
pulpito da igrexa parroquial de Barciademera en Covelo (Pontevedra). A recuperacion
destas pezas é froito dun convenio de colaboracién entre a Conselleria de Cultura, o
Concello de Covelo e o bispado de Tui-Vigo.

A contia total da axuda do autondémico ascende a 100.000 euros, que seran
repartidos en duas anualidades e co que se vai solucionar o estado de deterioracion
no que se atopan as pezas. Tanto os retablos como o pulpito requiren unha
restauracion de xeito urxente, posto que ameazan con derrubarse. Esta rehabilitacion
contribuiria ademais de & recuperacion dunha obra de arte & engalaxe desta zona
rural.

Tanto a Conselleria de Cultura coma o Concello de Covelo e o Bispado de Tui-Vigo
recofiecen, dentro do patrimonio historico-artistico con que conta este concello
pontevedrés, o conxunto que conforma a igrexa parroquial de Barciademera, xunto
cos elementos artisticos que se atopan no interior do templo, retablos e pulpito.

A Conselleria, a través da Direccion Xeral de Patrimonio, demostra co apoio a este
convenio econdmico que 0 seu obxectivo primordial € promover a proteccion,
conservacion e difusion do patrimonio cultural de Galicia.

SANIDADE XESTIONARA ONCE CENTROS DE VACINACION INTERNACIONAL
EN GALICIA

= O Ministerio de Sanidade encomenda & Conselleria de Sanidade a vacinacion
internacional no marco da Comunidade Auténoma

O Consello da Xunta de Galicia autorizou hoxe un convenio polo que o Ministerio de
Sanidade encomenda a Conselleria de Sanidade a vacinacion internacional en Galicia.
Para isto, o departamento de Maria José Rubio Vidal contara cun total de 11 centros
en Galicia.

A vacinacion internacional é competencia do Estado. Galicia dispon de dous centros
de Sanidade Exterior na Corufa e Vigo, dependentes do Ministerio de Sanidade, pero
gue resultan insuficientes para a poboacién, que en moitas ocasions debe desprazarse
ata estas duas cidades para acceder a vacinacion.

A Xxestion de tarefas de vacinacion internacional por parte da Conselleria de Sanidade
permitira reordenar esta situacion co obxectivo de prestar un mellor servizo a
poboacion, asi como facilitar a accesibilidade e equidade da vacinacion internacional.

A encomenda de xestiobn non supora cesion de titularidade da competencia, que
segue sendo do Ministerio de Sanidade e Consumo, que é a entidade que marca as
pautas de traballo e certas normas de obrigado cumprimento, asi como reserva para
si facultades de inspeccion. Pero tamén se compromete a facilitar as publicacions
oficiais e material divulgativo a este respecto, e a formacion dos profesionais
responsables dos centros.

Asi, logo da sinatura deste convenio, ademais dos dous centros de Sanidade Exterior
con que conta o Ministerio de Sanidade en Vigo e A Corufa, os galegos e galegas
poderan vacinarse nos complexos hospitalarios universitarios Juan Canalejo da
Coruiia, de Santiago de Compostela e de Vigo; asi como nos complexos hospitalarios
Xeral-Calde de Lugo; de Ourense; e de Pontevedra. Os hospitais Arquitecto Marcide
de Ferrol, Virxe da Xunqueira de Cee, Comarcal de Monforte, o da Costa en Burela, e
o do Salnés, en Vilagarcia, tamén seran puntos de vacinacién internacional.

Gabinete de Comunicacion

A XUNTA INVESTIRA 236.700 EUROS NUN CONVENIO PARA O CONTROL
AEROBIOLOXICO DE GALICIA

= A Conselleria de Sanidade colabora coa Conselleria de Medio Ambiente e
Desenvolvemento Sostible e as universidades de Vigo e de Santiago de
Compostela no desenvolvemento desta iniciativa

O Consello da Xunta de Galicia autorizou hoxe a renovacién dun convenio entre as
consellerias de Sanidade e de Medio Ambiente e Desenvolvemento Sostible, e as
universidades de Santiago de Compostela e de Vigo para o control aerobioldxico de
Galicia polo que se realiza un seguimento sistematico da cantidade de pole no
ambiente. O importe deste convenio ascende a un total de 236.700 euros, cantidade
gue aboaran as Consellerias de Sanidade e de Medio Ambiente e Desenvolvemento
Sostible distribuido en duas anualidades, de 111.100 euros no ano 2007, e de
125.600 euros nos ano 2008.

A Conselleria de Sanidade, que inviste un total 123.550 euros, considera importante
contribuir ao mantemento da Rede de Aerobioloxia de Galicia. Esta rede toma e
analiza mostras continuas do ambiente que permite cofiecer con precision, entre
outras datos, a intensidade da polinizacion. Unha informacién moi util para as persoas
sensibles pois lles permite estar especialmente preparados para o momento do ano no
gue enferman. A Rede de Aerobioloxia de Galicia pon os resultados & disposicion da
Conselleria de Sanidade para que lle dean a difusién que considere oportuna. Asi,
dunha banda, a administracion sanitaria pode facer unha difusion especifica dos datos
entre os profesionais sanitarios, para que informen os seus pacientes interesados; e
por outra, pode favorecer o seu cofilecemento entre a poboaciéon xeral.

A colaboracion das Consellerias de Medio Ambiente e Desenvolvemento Sostible, e a
de Sanidade coas Universidades de Santiago de Compostela e de Vigo faise
necesaria, pois estas universidades son os Unicos organismos que tefien establecida
unha rede galega aerobioléxica que conta cunha serie de captadores de control
aerobioléxico que permiten elaborar mapas, informes e predicions de contido polinico
atmosférico en Galicia.

Esta colaboracion permite potenciar esta rede, asegurando o seu funcionamento, e
tamén facilitar a difusion dos seus datos, e estimular estudios especificos sobre o
mellor uso da informacion que proporciona.

Gabinete de Comunicacion

MEDIO AMBIENTE INVESTIRA MAIS DE 800.000 EUROS NA CREACION DA
INFRAESTRUTURA AMBIENTAL E NUN DEPOSITO DE REFUGALLOS DA
CONSTRUCION EN XUNQUEIRA DE ESPADANEDO (OURENSE)

A Conselleria de Medio Ambiente e Desenvolvemento Sostible investira 816.596
euros no proxecto de creaciéon de infraestrutura ambiental e dun depdésito de
refugallos para a xestién de residuos da construcion e demoliciéon (RCD) no concello
de Xunqueira de Espadanedo (Ourense). O Consello da Xunta autorizou hoxe a
colaboracion técnica e financeira entre a administracion autondémica e a local para
acometer ambas as obras, que seran financiadas na sua totalidade polo departamento
autondmico.

O obxectivo desta obra é eliminar deste xeito os vertedoiros incontrolados nesta
zona, na cal non existe actualmente ningun depdsito de residuos da construcion. O
proxecto, que ten un prazo de execucion de catro meses, incluird o control de
accesos, a adecuacion do lugar, a evacuacion de pluviais, pavimentacion, instalacions
e equipamento asi como outras actuacions complementarias.

O depdsito de RCD instalarase nos terreos dunha antiga fabrica de ceramica no
denominado lugar dos Areas, a beira da estrada que une os concellos de Xunqueira
de Espadanedo e Maceda.

Gabinete de Comunicacion

MEDIO AMBIENTE INVISTE 248.212 EUROS NA CLAUSURA DO VERTEDOIRO
DE RESIDUOS SOLIDOS URBANOS DE CASTROVERDE (LUGO)

A Conselleria de Medio Ambiente e Desenvolvemento Sostible destinara 248.212
euros a4 obra de adecuacion, selaxe e clausura do vertedoiro de residuos sélidos
urbanos (RSU) do Concello de Castroverde (Lugo), despois de que o Consello da
Xunta autorizase hoxe o investimento para esta obra, que sera financiada na sua
totalidade pola administracién autonémica.

O vertedoiro de RSU sitlase na parroquia de Castroverde, no lugar de Montevello, e
ten unha superficie duns 21.900 metros cadrados, no cal se estan a depositar os
residuos xerados en todo o municipio. A obra de clausura que realizard a Conselleria
de Medio Ambiente contempla o movemento dos residuos existentes, a selaxe
superficial do vertedoiro, as obras de drenaxe, control de gases e revexetacion da
zona, ademais doutras actuacions complementarias. O prazo de execucion é de tres
meses.

A adecuacion, selaxe e clausura do vertedoiro de RSU de Castroverde é unha das
actuacions previstas no Programa de Rexeneracion de Espazos Degradados incluido
no Plan Xeral de Residuos Sélidos Urbanos de Galicia. Dende a aprobacion deste plan,
no ano 1998, son xa preto de 200 os concellos que envian os residuos a valorizacion
enerxética e unha ducia de concellos os que apostaron pola compostaxe.

Gabinete de Comunicacion

A XUNTA APROBA O PROXECTO SECTORIAL E O DE URBANIZACION DO
PARQUE EMPRESARIAL DE MOS QUE CONTA CUNHA SUPERFICIE DE
800.000 METROS CADRADOS E UN INVESTIMENTO TOTAL DE 40,9
MILLONS DE EUROS

= O Consello da Xunta tamén declarou de utilidade publica e interese social o
desenvolvemento do parque empresarial

= Qs traballos para a adquisicion do solo xa estan en marcha coa elaboracién do
proxecto expropiatorio, que estara concluido no mes de setembro

» O departamento autondmico mantén o cronograma previsto e podera licitar e
iniciar as obras de urbanizacion no segundo semestre do ano

O Consello da Xunta aprobou na sta xuntanza de hoxe o proxecto sectorial e o
proxecto de urbanizacion do Parque Empresarial de Mos. Efectuado este ultimo paso
da tramitacién, a Conselleria mantén os prazos previstos, que pasan por licitar e
iniciar as obras de urbanizacion ao longo do segundo semestre do ano. O orzamento
total deste parque empresarial ascende a 40,9 millons de euros e a sua superficie
sera de 800.000 metros cadrados.

O Consello da Xunta tamén declarou de utilidade publica e interese social o
desenvolvemento do Parque Empresarial de Mos, asi como a necesidade de
ocupacion dos bens e dereitos necesarios pola via da expropiacion. Neste sentido, a
Conselleria de Vivenda e Solo esta elaborando o proxecto expropiatorio para a
adquisicion dos 800.000 metros cadrados de superficie sobre os cales se
desenvolvera o Parque Empresarial de Mos. A Conselleria contratou en decembro de
2006 a elaboracién deste proxecto cun investimento de 124.150 euros e un prazo de
8 meses para a sua elaboracion, coa finalidade de dispor do 100% do solo en
setembro de 2007 e iniciar de xeito inmediato as obras de urbanizacion.

O futuro Parque Empresarial de Mos ten unha superficie total de 800.000 metros
cadrados, dos cales se destinaran a uso empresarial un total de 388.965 m2.
Ademais, o Parque Empresarial contara cunha gran zona verde que ocupara o 38% da
superficie total e contribuira a suda integracion no medio e a minimizar o impacto
visual.

A Conselleria de Vivenda e Solo reserva unha partida de 24 millons de euros nos
orzamentos de 2007 para o desenvolvemento deste parque empresarial, cuxo
orzamento total ascende a 40,9 millons de euros.

Solicitudes de parcelas
Un total de 440 empresas solicitaron parcelas no Parque Empresarial de Mos durante
o0 prazo de solicitude aberto pola Conselleria de Vivenda e Solo entre o 28 de

novembro de 2006 e o 28 de febreiro de 2007. Estas solicitudes representan unha
demanda de superficie que suma 1.799.000 metros cadrados, fronte aos 393.300
m2 de solo empresarial neto dispofiible. A pesar desta elevada demanda, tan sé un
3,64% das solicitudes de parcelas corresponden a empresas de nova creacion,
mentres que o restante 96,36% foi para traslado ou ampliacion.

Segundo parque empresarial

Por outra banda, a Conselleria de Vivenda e Solo xa convocou o concurso publico
para a presentacion de propostas de implantacién dun segundo parque empresarial de
Mos. Esta convocatoria supdn o inicio da elaboracion dos traballos técnicos
necesarios para o desenvolvemento dunha superficie empresarial de ata 1.000.000
de metros cadrados na zona da Arrufana no concello de Mos, ao leste da N-550. A
proposta de implantacion seleccionada sera o informe técnico que facilite a
ordenacion de detalle do ambito elixido para este segundo parque empresarial.

A XUNTA APROBA UN PLAN DE EMERXENCIA QUE INVESTIRA 14,5
MILLONS DE EUROS NA DEPURACION DAS RIAS GALEGAS

» O obxecto deste plan é solventar os problemas de calificacion das zonas de
producién de moluscos bivalvos

» Preténdese invertir 0 mais rapido posible a calificacion das zonas de marisqueo
declaradas “C”

= Acometeranse actuacions de emerxencia nas rias de Baiona, Pontevedra, A
Corufia, Vigo e Arousa por valor de 8,2 millons de euros

»= Pesca pora en marcha diversos plans de traballo para paliar a situacién econémica
a que se ven abocados os traballadores do mar pola clasificacion das suas zonas de
producién como “C”, cun orzamento de mdais de 14,8 milléns de euros

= O plan aprobado hoxe incorpora unha bateria de actuacions prioritarias para
reducir o aporte xeral da carga microbioléxica ao conxunto das rias galegas, que tera
un custe de 6,2 milléns de euros

» Medio Ambiente licitara ademais 21 depuradoras neste ano o que supén unha
actuacion histérica nesta materia, xa que permitira —coas depuradoras xa existentes-
gue 2,5 milléns de habitantes se beneficien destas instalacions

O Goberno galego, a través das consellerias de Pesca e Asuntos Maritimos e Medio
Ambiente e Desenvolvemento Sostible, pora en marcha un plan de actuaciéns de
emerxencia para mellorar de forma urxente a calidade das augas nas zonas de
producion de moluscos bivalvos. O contido deste plan foi analizado esta mafia polo
Consello da Xunta. O seu obxectivo principal é reducir a carga microbioloxica nos
bancos marisqueiros que tras as Uultimas analiticas pasaron de zona “B” a “C”
provisional, para inverter esta situacion. Tamén se propofien intervencions naquelas
rias susceptibles de sufrir ese mesmo cambio a curto ou medio prazo, polos niveis de
coliformes debidos a unha deficiente depuraciéon das augas residuais urbanas.

O plan presentado hoxe propdon actuacions consideradas de emerxencia, e que polo
tanto recibiran este tratamento nas rias de Baiona, Pontevedra, A Corufia, Vigo e
Arousa, todas elas con zonas de producién de moluscos que tefien bancos
marisqueiros que pasaron temporalmente, tralas analises de marzo, de ser zona “B” a
“C" provisional. O orzamento destas actuacions de emerxencia ascende a 8.292.865
euros.

Ademais destas accions, a Conselleria de Pesca e Asuntos Maritimos desefiou, en
consenso co sector, diversos plans de traballo co fin de paliar a situacion econémica
a4 que se ven abocados os traballadores do mar pola clasificacién das stas zonas de
producién como “C” provisional, que non lles permite comercializar en fresco as
especies extraidas. En concreto, un total de 730 mariscadores a pé e a flote que
traballan nas rias de Ferrol, O Burgo (A Corufia) e Baiona estanse a beneficiar xa

destas actuacions, que lles permiten manter a sua renda realizando labores de
rexeneracion e acondicionamento do bancos marisqueiros, vixilancia ou actividades
formativas.

Asimesmo, Pesca prevé que proximamente uns 598 mariscadores de Corcubidn, Mifio
e Pontevedra, que estan a sufrir unha situacién idéntica aos anteriores, poidan
favorecerse deste tipo de medidas. Deste xeito, o departamento que dirixe Carmen
Gallego cumpre coa slUa vontade de compensar aos mariscadores pola perda de
rendas ocasionada pola deficiente ou inexistente depuracién das augas.

O total do orzamento que a Conselleria de Pesca destinara aos mariscadores que
traballan nestas zonas ascende a mais de 14,8 millons de euros (14.833.169 0).

Actuacions preventivas

Ademais destas, existen outras zonas con problemas puntuais de contaminacion que
poden dar como resultado, en determinadas épocas do ano, un empeoramento na sua
clasificacion. Por iso, o plan presentado hoxe ao Consello da Xunta incorpora outra
bateria de actuaciéns prioritarias para reducir o aporte xeral da carga microbiol6xica
ao conxunto das rias galegas. Céntranse nas carencias estruturais detectadas en
depuradoras que verten 4s augas, cuxa correccion tera un custe de 6.255.428 euros.
Estas plantas depuradoras son as de Neda, Cabanas-Pontedeume, Sada (Ria de Ares-
Betanzos), Meafo, Padron-Lestrove, Vilagarcia de Arousa (Ria de Arousa), O
Barqueiro (Ria de Barqueiro), Cee-Corcubiéon (Ria de Cee-Corcubion), Ponteceso (Ria
de Corme-Laxe), Neda (Ria de Ferrol), Serra de Outes (Ria de Muros-Noia), Bueu,
Sanxenxo (Ria de Pontevedra), Teis (Ria de Vigo), Viveiro (Ria de Viveiro). Deste
xeito, o Goberno galego intervir4d, ben con medidas de emerxencia ou urxentes,
nunha ducia de rias cun orzamento que supera os 14,5 milléns de euros.

Todo este paquete de medidas pretende inverter o mais rapido posible a cualificacion
das zonas de marisqueo declaradas “C”, e ao mesmo tempo previr futuras permutas
de “B” a “C” pola carga microbioléxica que chega as rias de Galicia. A medio prazo,
a Conselleria de Medio Ambiente e Desenvolvemento Sostible, dentro do seu
programa para licitar 21 depuradoras neste mesmo ano, ten previsto construir 13 en
nucleos de poboacion emprazados nas diferentes rias. Asi, neste ambicioso programa,
o de maior calado na historia da Comunidade en materia de depuracion, estan
incluidas as depuradoras de Ares-Fene-Mugardos, Bergondo, Camarifias, Fisterra,
Malpica de Bergantifios, Muros, Ponteceso, Ribeira, Ribadeo, Baiona, Catoira, O
Grove e Poio-Raxo.

Xa neste intre, estan en execucion, por parte de Augas de Galicia, outras dez
depuradoras. Coas instalacions existentes (39), as que estan en execucion (10) e as
gue se licitaran este ano (13) beneficiaranse mais de 2.500.000 habitantes

equivalentes, que daran cumprimento & Directiva 91/271 de tratamento de auga

residual e aos usos do medio receptor, sobre todo relacionado coa actividade
marisqueira e zonas de bafo.

BEGONA SANTOS FERNANDEZ, NOVA DIRECTORA XERAL DE XUSTIZA

Begofia Santos Fernandez foi nomeada hoxe polo Consello da Xunta directora xeral
de Xustiza, en substitucion de Julio Iglesias Redondo.

Nacida en Lugo en 1962, é licenciada en Dereito pola Universidade de Santiago
dende 1985. No ambito profesional, € avogada en exercicio con bufete propio dende
1996 e atdpase inscrita na quenda de oficio especial do Colexio de Avogados de
asistencia a vitima de violencia doméstica e xustiza de menores.

Exerceu tamén coma Directora da Escola de Practica Xuridica do llustre Colexio de
Avogados de Lugo, ao tempo que € membro da Xunta de Goberno do llustre Colexio
de Avogados de Lugo no cargo de Bibliotecaria Contadora.

Impartiu clases de Deontoloxia e Dereito Matrimonial na Escola de Practica Xuridica
de Lugo, acadando a titoria de Dereito Matrimonial. Tamén é colaboradora no Plan
Estratéxico para a Igualdade da Muller do Concello de Lugo.

Ao longo dos ultimos anos completou a sua formacidén coa asistencia a numerosos
cursos e seminarios tanto no seu cargo coma Directora da Escola de Practica Xuridica
do llustre Colexio de Avogados de Lugo coma de forma persoal, centrandose dunha
maneira especial nos temas relacionados co Dereito Laboral e as novas formas de
sancions enfocadas ao ben social.

Un dos seus ultimos actos coma Directora da Escola de Practica Xuridica do llustre
Colexio de Avogados de Lugo foi a sua presenza na Xunta de Xuntas de Goberno de
Espana celebrada en Tenerife en maio de 2005. Dende agosto deste ano ata a
actualidade foi delegada provincial da Conselleria de Presidencia, Administracions
Publicas e Xustiza en Lugo.

NOMEADO LUIS MANUEL ALVAREZ MARTINEZ COMO NOVO DELEGADO
PROVINCIAL DA CONSELLERIA DE EDUCACION EN LUGO

O Consello da Xunta aprobou hoxe o decreto polo que se nomea a Luis Manuel
Alvarez Martinez novo delegado da Conselleria de Educacion e Ordenacion
Universitaria na provincia de Lugo, en substituciéon de José Rabade Arias, que se
incorporard as listas electorais para as préoximas elecciéns municipais.

Luis Manuel Alvarez Martinez, nado o 26 de xufio de 1963 en San Juan de
Prendonés, El Franco (Asturias), é licenciado en Ciencias Matematicas pola
Universidade de Santiago de Compostela (USC). Traballou como funcionario do corpo
de profesores de educacién secundaria, da especialidade de matematicas, desde o 1
de outubro de 1988, e do corpo de inspectores de educacion, da especialidade de
matematicas, desde o 1 de xullo de 2005.

Como profesor, desempefiou o seu labor no Instituto de Bacharelato de Tineo
(Asturias); no Instituto de Formacion Profesional de Chantada; no de Betanzos; e no
de Ribadeo (actualmente Instituto de Educacion Secundaria Porta da Auga).

No eido da inspeccién educativa, Luis Manuel Alvarez Martinez traballou como
inspector de educacion en réxime de comisién de servizos, na Delegacion Provincial
de Lugo; como inspector de educacién en practicas, con destino provisional na
Delegacién Provincial de Lugo; como funcionario do corpo de inspectores de
educacion, con destino definitivo na Delegacion Provincial de Lugo; e, desde
setembro de 2005, como inspector xefe da provincia de Lugo.

O novo delegado provincial da Administracién educativa en Lugo desempefiou cargos
directivos, como xefe do departamento didactico de matematicas, xefe de estudos e
director do Instituto de Formacion Profesional de Ribadeo.



